
LAN ESKAINTZA PUBLIKOAREN ONDOREN,
ZIGOR BETEARAZPENEKO LAGUNTZAILEEN
ESKALAKO LAN-POLTSA ANTOLATZEKO
IRIZPIDEAK

Uztaileko mahaian EPEaren ondoren lan-poltsak eratzeko irizpideak aurkeztu
ziren, eta, horietan, gaur egun lan-poltsan dauden pertsonekin batera, oposizio-
fasearen zati bat gutxienez gainditzen dutenak sartu ahal izango dira.

Lan-poltsako kideak antolatzeko, uztartu egingo dira hautaketa-prozesuan
lortutako puntuazioa eta azken bost urteetan metatutako lanbide-esperientzia.

Atzoko bileran, aurkeztutako alegazioak aztertu eta eztabaidatu ziren eta lan-
poltsa horretan sartzeko behin betiko irizpideak ezarri ziren. Aipatu irizpideak,
laster argitaratutako dira Jakinan. 

Administrazioaren eta sindikatuen arteko Mahai Sektorialaren Ohiko bilkura
egin zen atzo, irailak 15, uda aurretik jorratzen hasitako hainbat gairi berriro
heltzeko.

ANTOLAMENDU PLANA
Administrazioak aurreko bileretan aurkeztu izan du Antolamendu Plana. Plan
horren neurri garrantzitsuenak dira:

1.Administrari Laguntzaileen Eskalako lanpostuen eraldaketa (C2)
Administrari Orokorraren lanpostu bihurtzeko (C1/C2), lanpostuen egitura
berrantolatuz eta modernizatuz.

2.C2 langileen sustapen profesionala bultzatzea C1era, barne-sustapeneko
prozesu espezifikoen bidez.

3.Eustateko langileak erregularizatzea, haien egoera egokituz behin-
behinekotasunaren arloko araudi eta jurisprudentzia berrira, enplegu
publikoaren eskaintza eta finkatzeko hautaketa-prozesua onartuz.

4.Antolaketa-neurri berriak, besteak beste, desgaitasun intelektuala duten
pertsonentzat lanpostuen zerrendan gordetako lanpostuak handitzea, eta
izendapen askeko izendapenetan jatorrizko lanpostua erreserbatzea
arautzea.

Atzoko saioan sindikatuek egindako ekarpenak partekatu eta aztertu ziren. Plan
honek barne hartzen dituen gaien konplexutasuna dela eta, edukia lantzen
jarraitzea erabaki zen, eta gai honi buruzko akordioa ahalik eta lasterren lortzea
espero da.

LAN-ESKAINTZA PUBLIKOAK ETA LAN-
POLTSAK

Sindikatuek eskatuta, abian dauden lan-eskaintza publikoen deialdiei eragiten
dieten hainbat alderdi jorratu ziren. Planteatutako gaiak aztertu ondoren,
eskala desberdinetako oinarri batzuetan antzemandako akats materialak
berehala zuzenduko direla jakinarazi zen. 

Era berean, erabaki da ahalik eta lasterren argitaratuko direla argibideak,
data berriak eta izangaiei probak prestatzen laguntzeko argibideak.

ALDAKETAK LANPOSTUEN ZERRENDAN
Hurrengo mahai sektorialean lanpostuen zerrendaren aldaketa jakin batzuk
aztertuko dira, sindikatuek planteatutako zalantza zehatzen ondoren.


